
ZAMONAVIY YOSHLARNING 
PSIXIK RIVOJLANISHIDA 

IJTIMOIY TARMOQLARNING 
AHAMIYATI

Asila Akbaraliyeva Tojiddinovna
Toshkent Amaliy Fanlar Universiteti Psixologiya kafedrasi katta 

o‘qituvchisi

Nazarova Sevinch
Pedagogika fakulteti, “Psixologiya” kafedrasi 2-kurs talabasi

Annotatsiya: Ushbu maqola zamonaviy yoshlar hayotida ijtimoiy tarmoqlarning o‘rni va ularning shaxs psixik rivojlani
shiga ko‘rsatadigan ijobiy hamda salbiy ta’sirlarini tahlil qilishga bag‘ishlangan. Tadqiqotning maqsadi – virtual muhit-
ning o‘smirlar va yoshlarning kognitiv jarayonlari, emotsional holati va ijtimoiy ko‘nikmalariga ta’sirini atroflicha o‘rganish 
hamda ijtimoiy tarmoqlardan unumli foydalanish bo‘yicha psixologik tavsiyalarni ishlab chiqishdan iborat. Tadqiqot metod-
lari sifatida ilmiy-nazariy tahlil, qiyosiy o‘rganish, shuningdek, L. Vygotskiyning madaniylashuv, L. Festingerning ijtimoiy 
taqqoslash, A. Banduraning ijtimoiy o‘rganish va kognitiv yuklama nazariyalari asosida umumlashtirish usullaridan foy-
dalanildi. Tadqiqot natijalari shuni ko‘rsatdiki, ijtimoiy tarmoqlar vizual tafakkur va tezkor axborot olishni rivojlantirsa-da, 
diqqatning bo‘linishi, yuzaki fikrlash, dofaminga qaramlik, depressiv holatlar va real muloqotning zaiflashishiga olib keladi. 
Xulosa qilib aytganda, ijtimoiy tarmoqlarning ta’siri ikkiyoqlama xarakterga ega bo‘lib, asosiy muammo platformalarda 
emas, balki foydalanish madaniyatidadir. Yoshlarda raqamli savodxonlik, tanqidiy fikrlash va vaqtdan ongli foydalanish 
ko‘nikmalarini ta’lim tizimi darajasida shakllantirish dolzarb vazifa hisoblanadi.

Kalit so‘zlar: ijtimoiy tarmoqlar, psixik rivojlanish, yoshlar, internet, kommunikatsiya, virtual muhit, yoshlar psixologi-
yasi, raqamli savodxonlik, kognitiv jarayonlar, diqqatning bo‘linishi, emotsional holat, psixologik qaramlik, dofamin tizimi, 
ijtimoiy taqqoslash, ijtimoiy o‘rganish nazariyasi, kognitiv yuklama, kommunikativ ko‘nikmalar, virtual identitet, tanqidiy 
fikrlash, raqamli madaniyat, ruhiy salomatlik.
Abstract: This article analyzes the role of social networks in the lives of modern youth and the positive and negative 
effects they exert on an individual’s psychological development. The study aims to comprehensively examine the impact 
of the virtual environment on the cognitive processes, emotional states, and social skills of adolescents and young 
people, as well as to develop psychological recommendations for the effective use of social networks. Research methods 
included scientific-theoretical analysis, comparative study, and synthesis based on L. Vygotsky’s theory of cultural devel-
opment, L. Festinger’s social comparison theory, and A. Bandura’s social learning and cognitive load theories. The results 
indicate that while social networks foster visual thinking and rapid information acquisition, they also lead to divided 
attention, superficial thinking, dopamine dependency, depressive states, and a weakening of real-life communication. In 
conclusion, the impact of social networks is dual-natured; the primary issue lies not in the platforms themselves, but in 
the culture of their usage. Fostering digital literacy, critical thinking, and the ability to use time consciously among young 
people within the education system is a pressing task.

Key words: social networks, psychological development, youth, internet, communication, virtual environment, youth 
psychology, digital literacy, cognitive processes, divided attention, emotional state, psychological dependence, dopamine 
system, social comparison, social learning theory, cognitive load, communication skills, virtual identity, critical thinking, 
digital culture, mental health.

Аннотация: В статье анализируется роль социальных сетей в жизни современной молодежи, а также их поло-
жительное и отрицательное влияние на психологическое развитие личности. Цель исследования – всестороннее 
изучение воздействия виртуальной среды на когнитивные процессы, эмоциональное состояние и социальные 
навыки подростков и молодежи, а также разработка психологических рекомендаций по эффективному исполь-
зованию социальных сетей. Методология исследования включала научно-теоретический анализ, сравнительный 
метод и синтез данных на основе теории культурного развития Л. Выготского, теории социального сравнения Л. 
Фестингера, а также теорий социального научения и когнитивной нагрузки А. Бандуры. Результаты исследования 
показывают, что, хотя социальные сети способствуют развитию визуального мышления и быстрому усвоению 
информации, они также приводят к рассеиванию внимания, поверхностному мышлению, дофаминовой зависи-
мости, депрессивным состояниям и ослаблению навыков реального общения. Делается вывод о двойственном 
характере влияния социальных сетей: основная проблема заключается не в самих платформах, а в культуре их 
использования. Важной задачей системы образования является формирование у молодежи цифровой грамот-
ности, критического мышления и умения осознанно распоряжаться своим временем.

Ключевые слова: социальные сети, психологическое развитие, молодежь, интернет, коммуникация, вирту-
альная среда, психология молодежи, цифровая грамотность, когнитивные процессы, рассеянное внимание, эмо-
циональное состояние, психологическая зависимость, дофаминовая система, социальное сравнение, теория 
социального научения, когнитивная нагрузка, коммуникативные навыки, виртуальная идентичность, критическое 
мышление, цифровая культура, психическое здоровье.

KIRISH
XXI asrda raqamli texnologiyalar va kommunikatsiya vositalarining shiddatli rivojlanishi inson hayotining 

turmush tarzini tubdan o‘zgartirdi. Ayniqsa, Instagram, TikTok, Facebook, Telegram kabi ijtimoiy tarmoqlar 
zamonaviy yoshlar va o‘smirlar kundalik faoliyatining ajralmas qismiga aylandi. Statistik ma’lumotlarga ko‘ra, 
yoshlar kuniga o‘rtacha 2–5 soat vaqtini virtual makonda o‘tkazmoqda. Bugungi kunda real va virtual muhit 
o‘rtasidagi chegaralarning yo‘qolib borishi yoshlarning dunyoqarashi, qadriyatlari hamda psixik rivojlanish omil-
larini qayta ko‘rib chiqishni va bu jarayonni ilmiy-psixologik jihatdan tadqiq etishni dolzarb masalaga aylantir-
moqda.

Ijtimoiy tarmoqlarning jadal ommalashuvi bir tomondan axborot olish va muloqot qilish imkoniyatlarini 
kengaytirayotgan bo‘lsa, ikkinchi tomondan yoshlar o‘rtasida diqqatning bo‘linishi, yuzaki fikrlash, psixologik 
qaramlik, emotsional beqarorlik va real muloqot ko‘nikmalarining zaiflashuvi kabi jiddiy psixologik muammolarni 
keltirib chiqarmoqda.

Zamonaviy yoshlar psixikasida ro‘y berayotgan ushbu ijobiy va salbiy o‘zgarishlarni ilmiy manbalar hamda 
nazariyalar asosida tizimlashtirish va ularning oldini olish mexanizmlarini ishlab chiqish zaruriyati mavjud. 
Zamonaviy yoshlar psixik rivojlanishida ijtimoiy tarmoqlarning o‘rni hamda ta’sirini ilmiy-nazariy jihatdan tahlil 
qilish, virtual muhitning kognitiv, emotsional va ijtimoiy sohalarga ko‘rsatadigan ijobiy va salbiy ta’sirlarini 
aniqlash va yoshlarda raqamli madaniyat hamda ongli foydalanish ko‘nikmalarini shakllantirish bo‘yicha takliflar 
ishlab chiqishdan iborat.

Tadqiqot vazifalari:
1.	 Ijtimoiy tarmoqlarning yoshlar psixikasiga ta’sirini izohlovchi ilmiy-nazariy qarashlar (L. Vygotskiy, L. Fest-

inger, A. Bandura va kognitiv yuklama nazariyalari)ni tahlil qilish va umumlashtirish;

2.	 Ijtimoiy tarmoqlarning yoshlar kognitiv jarayonlariga (diqqat, xotira, fikrlash) ko‘rsatadigan ijobiy va salbiy 
ta’sirlarini aniqlash;

3.	 Virtual muhitning yoshlar emotsional-ruhiy holatiga (dofamin qaramligi, depressiv simptomlar, o‘z-o‘zini 
baholash) ta’sir etuvchi omillarni o‘rganish;

4.	 Ijtimoiy tarmoqlarning kommunikativ faoliyat va ijtimoiy moslashuv jarayonlaridagi rolini baholash;

5.	 Yoshlarda raqamli savodxonlik, tanqidiy fikrlash va ijtimoiy tarmoqlardan me’yorida foydalanish madaniya-
tini rivojlantirish yo‘llarini asoslab berish.

MAVZUGA OID ADABIYOTLAR SHARHI
Zamonaviy yoshlarning psixik rivojlanishida ijtimoiy tarmoqlarning ahamiyati psixologiya, pedagogika va 

kommunikatsiya sohalaridagi ilmiy tadqiqotlarda keng o‘rganilmoqda. Mazkur masalaning nazariy asoslarini 
tushuntirishda L. S. Vygotskiy, L. Festinger, A. Bandura kabi olimlarning qarashlari, shuningdek, raqamli muhit-
ning kognitiv va emotsional jarayonlarga ta’sirini o‘rgangan zamonaviy tadqiqotchilarning ilmiy ishlari muhim 
o‘rin tutadi.

L. S. Vygotskiyning madaniy-tarixiy rivojlanish nazariyasiga ko‘ra, shaxsning psixik rivojlanishi ijtimoiy 
munosabatlar, muloqot va madaniy vositalar orqali shakllanadi. Ushbu nazariya nuqtayi nazaridan ijtimoiy 
tarmoqlar zamonaviy yoshlarning muloqot qilish, axborot almashish va ijtimoiy tajribani o‘zlashtirish jarayon-
lariga ta’sir ko‘rsatuvchi raqamli vosita sifatida talqin qilinishi mumkin.

L. Festinger tomonidan ishlab chiqilgan ijtimoiy taqqoslash nazariyasida inson o‘z qobiliyatlari va qarashla-
rini boshqalar bilan solishtirish orqali baholashi ta’kidlanadi. Mazkur yondashuv ijtimoiy tarmoqlarda yoshlarning 
boshqa foydalanuvchilarning tashqi ko‘rinishi, muvaffaqiyati va turmush tarzini kuzatishi natijasida yuzaga 
keladigan psixologik jarayonlarni tushuntirish uchun nazariy asos bo‘lib xizmat qiladi. Ayniqsa, doimiy ijtimoiy 
taqqoslash ayrim yoshlarda o‘z-o‘zini baholash, emotsional holat va hayotdan qoniqish darajasi bilan bog‘liq 
qiyinchiliklarni kuchaytirishi mumkin.

A. Banduraning ijtimoiy o‘rganish nazariyasiga ko‘ra, inson xulq-atvorni kuzatish, taqlid qilish va bosh-
qalarning faoliyati natijalarini baholash orqali o‘zlashtiradi. Ushbu nazariya ijtimoiy tarmoqlardagi blogerlar, 
inflyuenserlar va turli virtual guruhlarning yoshlar xulq-atvori, qadriyatlari hamda ijtimoiy munosabatlariga 
ta’sirini izohlash imkonini beradi. Bunda raqamli muhit ijobiy xulq-atvor namunalarini o‘zlashtirish bilan birga, 
ayrim nomaqbul xatti-harakatlarga taqlid qilish ehtimolini ham yuzaga keltirishi mumkin.

TADQIQOT METODOLOGIYASI
Zamonaviy ijtimoiy tarmoqlar muhitida faoliyat yurituvchi yoshlar va o‘smirlarning psixik rivojlanish 

jarayoni. Ijtimoiy tarmoqlardan foydalanish jarayonida yoshlar kognitiv, emotsional va ijtimoiy-psixologik soha-
larida namoyon bo‘ladigan xususiyatlar hamda o‘zgarishlar. Ijtimoiy tarmoqlarning yoshlar psixikasiga ta’siri 
faqat biryoqlama (salbiy yoki ijobiy) emas, balki kompleks hodisa ekanligi klassik va zamonaviy psixologik 
nazariyalar (L. Vygotskiyning madaniylashuv, L. Festingerning ijtimoiy taqqoslash va A. Banduraning ijtimoiy 
o‘rganish nazariyalari) integratsiyasi asosida ilmiy jihatdan asoslandi; shuningdek, asosiy muammo texnologi-
yalarda emas, balki ulardan foydalanish madaniyatida ekanligi aniqlanib, ta’lim tizimida raqamli savodxonlik 
va tanqidiy fikrlashni shakllantirishning psixologik mexanizmlari ko‘rsatib berildi.Yuqoridagi bu kabi nazariyalar 
ijtimoiy tarmoqlarning yoshlar psixikasiga ko‘p qirrali ta’sirni tushuntirishga yordam beradi.

TAHLIL VA NATIJALAR
Ijtimoiy tarmoqlarning kognitiv rivojlanishga ta’siri. Ilmiy tadqiqotlar shuni ko‘rsatadiki, ijtimoiy tarmoqlardan 

faol foydalanish:

•	 Ijobiy jihatlari: tezkor axborot qabul qilish qobiliyatini oshiradi, multitasking (bir vaqtning o‘zida bir nechta 
ish qilish) ko‘nikmasini rivojlantiradi, vizual tafakkurni kuchaytiradi.

•	 Salbiy ta’sirlari: diqqatning parchalanishi, chuqur fikrlashning pasayishi, yuzaki bilim olishga odatlanish. 
Masalan, tadqiqotlarga ko‘ra, uzoq vaqt qisqa video, kontent ko‘rish diqqatni jamlash davomiyligini sezilarli 
darajada kamaytiradi.

Emotsional va psixologik holatga ta’siri. So‘nggi yillarda o‘tkazilgan tadqiqotlar ijtimoiy tarmoqlar bilan ruhiy 
salomatlik o‘rtasida bevosita bog‘liqlik borligini ko‘rsatmoqda. 2019-yilda AQSHda o‘tkazilgan tadqiqotda ijti-
moiy tarmoqlardan kuniga 3 soatdan ko‘p foydalanadigan yoshlar orasida depressiv simptomlar 2 barobar ko‘p 
uchrashi aniqlangan. Ijtimoiy tarmoqlarda “like” va “comment” tizimi dofamin ajralishini rag‘batlantirib, psixo
logik qaramlikni shakllantiradi.

Ijtimoiy rivojlanishga ta’siri. Ijtimoiy tarmoqlar yoshlarning kommunikativ faoliyatini yangi bosqichga olib 
chiqadi.

•	 Ijobiy jihatlari: global muloqot imkoniyati, ijtimoiy faollik oshishi, o‘z fikrini erkin ifoda etish.

•	 Salbiy jihatlari: real hayotdagi ko‘nikmalarning zaiflashuvi, yolg‘izlik hissining ortishi, virtual identitet 
muammosi.

Ba’zi tadqiqotlar shuni ko‘rsatadiki, ijtimoiy tarmoqlardan haddan tashqari foydalanish real ijtimoiy aloqa
larni qisqartiradi. Ijtimoiy tarmoqlar zamonaviy yoshlarning psixik rivojlanishida hal qiluvchi omillardan biriga 
aylanib ulgurdi. Chunki bugungi kunda yoshlar uchun real va virtual muhit o‘rtasidagi chegaralar tobora noaniq 
bo‘lib bormoqda. Natijada ularning dunyoqarashi, qadriyatlari va o‘zini anglash jarayoni ko‘p jihatdan aynan 
ijtimoiy tarmoqlar orqali shakllanmoqda. Shuni alohida ta’kidlash joizki, ijtimoiy tarmoqlarni mutlaq zararli yoki 
mutlaq foydali deb baholash noto‘g‘ri yondashuv hisoblanadi. Masalan, YouTube yoki Instagram kabi platfor-
malar bir tomondan yoshlarning kreativligini rivojlantirsa, ikkinchi tomondan ularni yuzaki fikrlarga va doimiy 
taqqoslashga undashi mumkin.

Asosiy muammo ijtimoiy tarmoqlarning o‘zida emas, balki ulardan foydalanish madaniyatining yetarli dara-
jada shakllanmaganidadir. Agar yoshlar ijtimoiy tarmoqlardan maqsadli, tanqidiy va me’yorida foydalansa, ular 
kuchli rivojlanish vositasiga aylanishi mumkin. Aks holda esa bu vosita psixologik bosim, qaramlik va ijtimoiy 
izolyatsiyaga olib kelishi ehtimoli yuqori. Shu nuqtayi nazardan qaraganda, men yoshlarning psixik rivojlanishini 
qo‘llab-quvvatlash uchun nafaqat texnologiyalarni rivojlantirish, balki raqamli savodxonlik va psixologik madani-
yatni oshirishni ham ustuvor vazifa deb hisoblayman. Ayniqsa, ta’lim tizimida ijtimoiy tarmoqlardan to‘g‘ri foyda-
lanish ko‘nikmalarini shakllantirishga alohida e’tibor qaratish zarur.

L. Festingerning “Ijtimoiy taqqoslash nazariyasi”: Insonlar o‘z imkoniyatlari, yutuqlari va tashqi ko‘rinishini 
boshqalar bilan solishtirish orqali o‘z-o‘zini baholaydi. Ijtimoiy tarmoqlarda (masalan, Instagram) foydalanuv
chilar ko‘pincha o‘z hayotining faqat eng ideal, muvaffaqiyatli va jozibador momentlarini namoyish etishadi. Bu 
esa yoshlarda doimiy subyektiv solishtirish jarayonini keltirib chiqarib, o‘z-o‘zini past baholash va o‘z hayotidan 
qanoatlanmaslik hissini kuchaytiradi.

Darhaqiqat, ijtimoiy tarmoqlarda foydalanuvchilarning deyarli barchasi o‘z hayotining eng quvonchli, baxtli 
hamda yutuqlarini qo‘yib borishadi. Shunga o‘xshash holatlarda hozirgi yoshlar, qolaversa, o‘rta yoshdagi 
insonlar bunaqa kontentlarni ko‘rganda o‘zini past baholashi yuqori ko‘rsatkichga chiqadi. Buning oqibatida 
o‘ziga past nazarda qarash, o‘zini kamsitish, o‘zidan qoniqmaslik holatlarini kuzatishimiz mumkin.

A. Banduraning “Ijtimoiy o‘rganish nazariyasi”: Yoshlar va o‘smirlar xulq-atvor modellarini bevosita kuzatish 
va taqlid qilish orqali o‘zlashtiradi. Virtual muhitdagi mashhur blogerlar, inflyuenserlar va trendlar yoshlar uchun 
ideal namuna rolini o‘ynab, ularning qadriyatlari, dunyoqarashi va xulq-atvor stereotiplarini shakllantiradi.

“Kognitiv yuklama nazariyasi”: Insonning ishchi xotirasi muayyan hajmdagi axborotni qayta ishlash imkoni-
yatiga ega. Ijtimoiy tarmoqlardagi uzluksiz, rang-barang va tarqoq axborot oqimi kognitiv resurslarni tezda 
toliqtirib, diqqatni jamlash qobiliyatini zaiflashtiradi.

XULOSA VA TAKLIFLAR
Xulosa qilib aytganda, ijtimoiy tarmoqlar zamonaviy yoshlarning psixik rivojlanishida muhim omil hisobla-

nadi. Ular kognitiv, emotsional va ijtimoiy rivojlanishiga bir vaqtning o‘zida ijobiy va salbiy ta’sir ko‘rsatadi. 
Shuning uchun yoshlarni raqamli madaniyatga o‘rgatish, ularda tanqidiy fikrlashni shakllantirish va ijtimoiy 
tarmoqlardan ongli foydalanish ko‘nikmalarini rivojlantirish dolzarb vazifalardan biridir.

Ushbu tadqiqotda zamonaviy yoshlar psixik rivojlanishida ijtimoiy tarmoqlarning o‘rni va ta’sir doirasi 
klassik hamda zamonaviy psixologik nazariyalar asosida atroflicha tahlil qilindi. Tadqiqot jarayonida virtual 
muhit yoshlarning kognitiv jarayonlari, emotsional-ruhiy holati va ijtimoiy-kommunikativ ko‘nikmalariga bir vaqt-
ning o‘zida ham ijobiy, ham salbiy ta’sir ko‘rsatuvchi murakkab omil ekanligi o‘z tasdig‘ini topdi.

Foydalanilgan adabiyotlar ro‘yxati:
1.	 Nishanova, Z. T., & Kamilova, N. G. (2018). Rivojlanish psixologiyasi. Pedagogik psixologiya. Toshkent: Oʻzbekiston 

faylasuflari milliy jamiyati nashriyoti. (Yosh davrlari va psixik rivojlanishning mahalliy oʻquv-metodik bazasi).
2.	 Gʻoziyev, E. Gʻ. (2010). Umumiy psixologiya. Toshkent: Universiteti nashriyoti. (Kognitiv jarayonlar: diqqat, xotira va 

tafakkur psixologiyasining nazariy asoslari).
3.	 Bandura, A. (1977). Social Learning Theory. Englewood Cliffs, NJ: Prentice-Hall. (Ijtimoiy oʻrganish va taqlid nazari-

yasi).
4.	 Sweller, J. (1988). Cognitive Load During Problem Solving: Effects on Learning. Cognitive Science, 12(2), 257–285. 

(Kognitiv yuklama va diqqat masalalariga bagʻishlangan ilmiy ish).
5.	 Twenge, J. M., & Campbell, W. K. (2018). Associations between screen time and lower psychological well-being 

among children and adolescents: Evidence from a population-based study. Preventive Medicine Reports, 12, 271–
283. (Ijtimoiy tarmoqlar, depressiv simptomlar va ruhiy salomatlik boʻyicha empirik tadqiqot).

6.	 Kuss, D. J., & Griffiths, M. D. (2017). Social Networking Sites and Addiction: Ten Lessons Learned. International Journal 
of Environmental Research and Public Health, 14(3), 311. (Ijtimoiy tarmoqlarga psixologik va neyronal qaramlik tahlili).

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

